
Hoofstuk 10 
OOR DIE EED OF OM TE SWEER (28.05.1840) HIM1.024  

01] Iemand vra vir die reg en die geldigheid van die 
eed of belofte, wat 'n redelike vraag is.  
02] Kyk, as Ek in die hart van 'n mens is, het hy die 
waarheid in hom. Hy doen, dink en praat daaruit, en 
hierdie drievoudige beroep is (in so 'n geval) 'n ware 
handeling en benodig niks meer as Ja of Nee. Alles 
buite dit, is 'n sonde; omdat dit 'n skandelike 
wantroue is van My onskendbare Heiligheid, aange-
sien beide die eed-nemer en die eed-oproeper 'n 
skandelike wantroue plaas in My onaantasbare 
Heiligheid, die Oerbron van alle Wysheid en Waarheid 
in My, vir ewig.  
03] Maar as iemand My NIE getrou in sy hart het nie, is 
sy hele handeling vals en bedrieglik in die daad, 
denke en spreke. Hoe wil jy dan (in so 'n geval) 'n 
waarborg eis van die waarheidlose, en so My 
Heiligheid as 'n Stempel op die leuen afdruk, sodat 'n 
wêreldse valse bedrieëry van een of ander selfsugtige 
bewering, deur 'n self-liefhebber, die volle geldigheid 
van wetlike waarheid sou deurkry!?  
04] Maar nou gee Ek julle Raad vanuit My Liefde, sodat 
julle My heiligheid kan spaar. - Kyk, as 'n eed 'n seker 
teken vir jou is, kan dit dan nie net ‘n blote "Ja" of 
"Nee" wees nie? - As julle die valse eed bestraf, kan 
julle netsowel die "Ja" en "Nee" straf! (Mat. 5:37; Jak. 
5:12; 2 Kor. 1:17)  
05] Ek raai julle aan, as iemand in sy verklaring gelieg 
het, óf bevestigend of ontkennend, sal sy naam in die 
openbaar verklaar word (as eerloos) voor alle mense, 
totdat hy in nederigheid tot inkeer gekom het en in die 
openbaar sy leuen skuld bely, wat dan die eerste 
waarheid op sy tong sal wees.  
06] Vir hierdie doeleindes, volgens die omstandighede 
van die saak, kan en moet jy van hom af wegneem 'n 
derde of die helfte, selfs al sy besittings, as 'n wetlike 
boetedoening vir die waarheid, wat deur so 'n 
leuenaar geskend is uit eiebelang. Want hy mag geen 
eie brood hê nie, nog 'n dak en rusplek, want hy het 
die waarheid verag.  
07] En julle kan verseker wees dat selfs die (ergste) 
booswig nie vir julle sal lieg nie. Hy sal liewer 
heeltemal swyg, net soos die geeste in die hel, wat nie 
My Naam kan uitspreek nie.  

08] Wie regverdig van hart is, neem hom op sy woord, 
sonder eed, julle kan verseker wees dat hy die 
waarheid praat en sal dit ook met sy bloed 
onderteken.  
09] Maar wie 'n trouelose, selfsugtige hart het, is ver 
van God en naby die hel. Van diesulkes kan jy maar 
vra om 'n eed vir andere - maar vra jouself, wat is die 
punt? 
10] Daarom moet julle uitspraak wees: "Ja, Ja" of 
"Nee, Nee"! Alles buiten dit, is 'n sonde in die Gees 

van My onaantasbare Heiligheid. (Mat. 5:37; Jak. 5:12; 
2 Kor. 1:17)  
11] Dit is My Wet, sonder enige bykomende reëling! 
Want My Gebooie is standvastig en is nie onderhewig 
aan enige veranderinge, soos jul heidene nie! Amen. 
Ek, JaHWeH, die hoogste Wysheid en Geregtigheid 
van ewigheid af. Amen.  
 

Hoofstuk 11 
AARDSE EN HEMELSE REGSORDE (28.05.1840) 

HIM1.025  

01] Ek gee jou (in die volgende) 'n druppel wysheid - 
genotvol vir julle sterflike skepsels deur My ewige 
Liefde. Want as Elohim het Ek geen kinders buiten die 
enigste, ewige Woord in My, naamlik die unieke Seun 
in wie Ek 'n welbehae het. Maar in die Seun is Ek ook 
jou Vader, en Ek het 'n welbehae in jou, as jy hierdie 
geliefde Seun van My in jou ontvang het, en so ook My 
heiligmaking deur hom!  
02] Maar hierdie (wysheids-) druppels val op die warm 
sand van die woestynaarde, want julle kan jul kennis 
verryk daarmee, maar is nie in staat om daarvolgens te 
handel nie, wat tog die hoofsaak is - omdat slegs die 
handeling, maar nooit slégs die (blote) kennis nie, die 
ewige lewe bepaal.  
03] Kyk, al jou politieke "reg" berus op die valse en 
kwaad van eieliefde, wat die aarde met grensbakens 
afgemerk het, oral daarop staan "myne" en nooit 
"joune" - waaruit meeste van julle oortredinge 
voortspruit en daarom baie onwettige wette ook moes 
voortkom, wat elke mens se denkbeeldige eiendom 
moet beveilig, deur middel van ongehoorde strawwe, 
selfs deur die dood - terwyl Ek die aarde geskape het, 
soos die lug, soos die water, soos die reën en die 
sonstrale, vir iedereen tesaam geskape, en niemand is 
'n voorreg deur My toegestaan nie.  

04] Maar nou is die aarde omkring, net soos die hel, 
aangesien elkeen sy bestemde, onvervreemdbare plek 
het. Dus kan slegs toepaslike regspleging ingestel word 
en dienooreenkomstige, gepaste strawwe as grense 
teen die Boosheid. En so kan die strawwe, as hulle 
geskik is vir die boosheid, niks anders wees as 
"wettig", gesien vanuit die hel, omdat alles, sê Ek vir 
julle, letterlik daaruit geneem is, so die grensbakens, 
so die wette en so ook die strawwe.  
05] Kyk, in sulke omstandighede is dit moeilik om te 
beraad vanuit die Hemele, waar 'n mens alles vir almal 
het en iedereen het alles vir een, uit liefde – soos die 
evangelie jou leer, aangesien mens die onderkleed ook 
moet gee as die bo-kleed geëis word, om sodoende 
alle geskille te vermy. As elkeen dieselfde sou doen, 
soos in die Hemele, dan sou geen nuwe wette van die 
hel nodig wees nie, want dan sal niemand iets besit 
nie en sodoende ook vry wees van enige rowery of 
diefstal.  

06] Nou het Ek julle baie kortliks gewys hoe sake 
staan. Om hierdie redes sou jy ook nie jou (Hemelse) 
Vader in die regsgedinge van die hel benodig nie, en 
sodoende sy lankmoedigheid en groot geduld aan-
stoot gee, in die aangesig van sulke gruwels en 
ongeregtigheid, soveel te meer, aangesien Ek reeds 
gewapen by die deur staan om die laaste oordeel op 
die aarde te laat neerkom, sodat al die geplunder 

vanuit die hel oorboord gegooi mag word, daar waar 
sy skepper reeds lank gelede sy permanente tuiste 
opgerig het.  
07] Bedink hierdie woorde van My en doen dit ook uit 
liefde, en dit sal eendag aan julle geopenbaar word 
hoeveel goud te vinde is in die afval van die hel! 
Amen. 
 


